“МАЛЫН ГАРАЛТАЙ ТҮҮХИЙ ЭДИЙГ БОЛОВСРУУЛАХ 

ҮЙЛДВЭРЛЭЛИЙГ ДЭМЖИХ ЗАРИМ АРГА ХЭМЖЭЭНИЙ ТУХАЙ” 
УЛСЫН ИХ ХУРЛЫН ТОГТООЛЫН ТӨСЛИЙН 

ЗАРДЛЫН ТООЦООНЫ ТАЙЛАН
Удиртгал

Хууль тогтоомжийн тухай хуулийн 18 дугаар зүйлийн 18.1 дэх хэсэгт “Хууль тогтоомжийн төслийг баталснаар тухайн хууль тогтоомжийн үйлчлэх хүрээнд хамрагдах иргэн, хуулийн этгээд, төрийн байгууллагын үйл ажиллагаанд үүсэх зардлын тооцоог тухай бүр гаргаж, зардал, үр өгөөжийн харьцааг энэ хуулийн 12.1.4-т заасан аргачлалын дагуу тодорхойлно” гэж заасны дагуу “Малын гаралтай түүхий эдийг боловсруулах үйлдвэрлэлийг дэмжих зарим арга хэмжээний тухай” Улсын Их Хурлын тогтоолын төсөл батлагдсанаар үйл ажиллагаанд үүсэх зардлыг Монгол Улсын Засгийн газрын 2016 оны 59 дүгээр тогтоолын 4 дүгээр хавсралтаар батлагдсан “Хууль тогтоомжийг хэрэгжүүлэхтэй холбогдон гарах зардлын тооцоо хийх аргачлал”-ын дагуу урьдчилсан байдлаар тооцлоо.

Тогтоолын төсөл батлагдан хэрэгжиж эхэлснээр төрийн байгууллага, хуулийн этгээд болон хувь хүнд хэр хэмжээний зардал үүсэх магадлалыг урьдчилан гаргах зорилготой. Тогтоолын төслийн зохицуулалтууд нь хуулийн этгээд болон иргэнд шинээр зардал үүсэхгүй болно. 

Зардал тооцсон субъект:
“Малын гаралтай түүхий эдийг боловсруулах үйлдвэрлэлийг дэмжих зарим арга хэмжээний тухай” Улсын Их Хурлын тогтоолын төслийн Хоёр. “Малын гаралтай түүхий эдийг боловсруулах үйлдвэрлэлийг дэмжих “Цагаан алт” хөдөлгөөнийг өрнүүлэх хүрээнд:
2.1.а. Хөнгөн үйлдвэрлэлд хамаарах салбар, оролцогчдын эрх, үүрэг, хүлээх хариуцлагыг тодорхойлж, үйлдвэрлэл эрхлэгчийг дэмжих, хөгжүүлэх, хамгаалахтай холбогдсон харилцааг зохицуулсан Хөнгөн үйлдвэрлэлийн тухай хуулийн төслийг шинээр боловсруулж, Улсын Их Хуралд өргөн мэдүүлэх;

2.1.е. Дотоодын үйлдвэрлэлийг хамгаалах, түүхий эдийн боловсруулалтын түвшнийг ахиулахтай холбоотой зайлшгүй шаардлагатай стандарт, техникийн зохицуулалтыг батлан хэрэгжүүлэх;
2.2.а. Малыг эрүүлжүүлэх, био бэлдмэлийн дэвшилтэт технологи бүхий дотоодын вакцин үйлдвэрлэлийн хүчин чадлыг нэмэгдүүлэх,  вакцины хүйтэн хэлхээний сүлжээг бий болгох, мал вакцинжуулах үйл ажиллагааг үр дүнтэй зохион байгуулах, тогтолцоог сайжруулах;

2.2.б. Улсын болон аймгийн мал эмнэлэг, ариун цэврийн лабораториудын үйл ажиллагааг уялдуулан, стандартын шаардлага хангасан өндөр хүчин чадалтай бүсийн мал эмнэлгийн лабораториудыг байгуулж, орчин үеийн дэвшилтэт техник, тоног төхөөрөмжөөр хангах; 

2.2.в. Бүсчилсэн хөгжлийн үзэл баримтлалд суурилсан хөдөө аж ахуйн тэргүүлэх бүсүүдэд дэлхийн мал амьтны эрүүл мэндийн байгууллагын тайван бүсийн үзүүлэлтүүдийг тогтоож, тогтвортой хадгалах;

2.2.г. Малын гаралтай түүхий эдийг хөдөө аж ахуйн биржээр дамжуулан арилжаалах, түүхий эд бэлтгэлийн нэг цэгийн зохион байгуулалтыг бий болгох замаар нийлүүлэлтийн оновчтой тогтолцоог бүрдүүлэх;

2.2.д. Түүхий эд, бүтээгдэхүүний гарал үүсэл, чанарын мөшгөх тогтолцооны цахим санг хөгжүүлж, гарал үүсэл, чанар нь баталгаaжсан түүхий эдийг үндэсний үйлдвэрт нийлүүлэх, экспортод гаргахыг дэмжих;

2.2.е. Түүхий эд бэлтгэн нийлүүлэгчдийг стандартын дагуу түүхий эд бэлтгэхэд чадавхжуулах, мэргэшүүлэх;
2.3.а. Түүхий эд бэлтгэл, үйлдвэрлэл, экспортыг нэмэгдүүлэхэд татвар, зээлийн хүүгийн бодлогоор дэмжлэг үзүүлэх;

2.3.б. Олон улсын байгууллагын санхүүжилтээр хэрэгжүүлэх төсөл, хөтөлбөрийг бүсийн онцлогт тулгуурласан үйлдвэрлэл, технологийн паркийг байгуулахад чиглүүлэх, дэд бүтцийн бүтээн байгуулалтад шаардлагатай хөрөнгийг улсын төсөв тусган хэрэгжүүлэх;

2.3.в. Эцсийн бэлэн бүтээгдэхүүний үйлдвэрлэлийг нэмэгдүүлэх, зах зээлийг тэлэхэд чиглэсэн бодлогоор дэмжиж, үндэсний үйлдвэрүүдийг олон улсын томоохон үзэсгэлэнгүүдэд тогтмол оролцоход дэмжлэг үзүүлэх, 

2.3.г. Байгаль орчин, мал амьтанд ээлтэй, тохирлын баталгаатай бүтээгдэхүүний үйлдвэрлэлийг нэмэгдүүлэхтэй холбоотойгоор бүтээгдэхүүн, үйлдвэрлэлийн үйл явцыг баталгаажуулахад дэмжлэг үзүүлэх;

2.3.д. Нэмүү өртөг шингэсэн, байгаль орчинд ээлтэй шинэ, дэвшилтэд технологийг үйлдвэрлэлд нэвтрүүлэхэд чиглэсэн бодлогыг хэрэгжүүлэх, байгаль орчинд эерэг нөлөөтэй, зохистой дадал, стандартыг нэвтрүүлсэн аж ахуйн нэгжийг ногоон санхүүжилтэд хамруулах, арга туршлагыг нийтэд таниулах арга хэмжээг зохион байгуулах;

2.3.е. Үйлдвэрлэлийн бүтээн байгуулалт, шинэ дэвшилтэт технологи нэвтрүүлэлт, байгаль орчинд ээлтэй тогтолцооны болон зохистой дадлын стандартын хэрэгжүүлэлт, баталгаажуулалт зэрэг үйлдвэрлэлийн хөгжил дэвшлийн талаар мэдээлэл, сурталчилгаа, соён гэгээрүүлэх ажлыг зохион байгуулах;

2.4.а. Үндэсний ажил, мэргэжлийн ангилал, тодорхойлолт (ҮАМАТ-08) болон сургалтын хөтөлбөрийг боловсронгуй болгох, шинэчлэх, нэмэлт өөрчлөлт оруулах ажлыг салбарын холбоодтой хамтран зохион байгуулах;

2.4.д. Үндэсний ажил мэргэжлийн стандарт ба цалин хөлсний бодлогыг боловсруулах, ажилтнуудын хөдөлмөрийн үнэлэмжийг дээшлүүлж, хүн төвтэй зохистой хөдөлмөрийн харилцааг төлөвшүүлэх Тарифын хэлэлцээр боловсруулах, хэрэгжүүлэх талаарх зохицуулалтыг тусгасан байна.
Энэ зохицуулалтын дагуу Улсын төсөвт тусгагдах шаардлага гарч ирэхтэй холбогдуулан төсөвт нөлөөлөл үзүүлэх зардлыг тооцов.

Тогтоолын төслийг хэрэгжүүлэхтэй холбоотой зардлыг тооцохдоо дараах нийтлэг зарчмыг баримталсан. Үүнд:

· өнөөдрийн хүчин төгөлдөр мөрдөж буй хууль, тогтоомжид тусгаагүй байсан тогтоолын төсөлд шинээр орсон зардлыг тооцох;  

· үнэн бодит тоо мэдээлэлд тулгуурлах;

· тогтоолын төслийг 2024 оноос хэрэгжинэ гэж үзэн  зардлыг тооцох;
Хуулийн этгээдийн зардал.
“Малын гаралтай түүхий эдийг боловсруулах үйлдвэрлэлийг дэмжих зарим арга хэмжээний тухай” тогтоолын төсөл батлагдсанаар хуулийн этгээдэд санхүүгийн нөлөөлөл үүсэхгүй.
Иргэний үүсэх зардал.
“Малын гаралтай түүхий эдийг боловсруулах үйлдвэрлэлийг дэмжих зарим арга хэмжээний тухай” тогтоолын төсөл батлагдсанаар иргэнд санхүүгийн нөлөөлөл үүсэхгүй.

Улсын төсөвт үүсэх зардлын тооцоо
“Малын гаралтай түүхий эдийг боловсруулах үйлдвэрлэлийг дэмжих зарим арга хэмжээний тухай” Улсын Их Хурлын тогтоолын төслийн 2.1-д заасан Салбарын хууль, эрх зүйн орчныг бүрдүүлэх чиглэлээр шаардлагатай байгаа 230.0 сая төгрөгийн, 2.2-т заасан Түүхий эдийн чанар, бэлтгэлийн тогтолцоог дэмжих чиглэлээр шаардлагатай байгаа 343.1 тэрбум төгрөгийн, 2.3-т заасан Үйлдвэрлэлт, борлуулалт, экспортыг нэмэгдүүлэх, зах зээлийг тэлэх чиглэлээр шаардлагатай байгаа 338.7 тэрбум төгрөгийн, 2.4-т заасан Салбарын хүний нөөцийг бүрдүүлэх, дэмжих чиглэлээр шаардлагатай байгаа 390.0 сая төгрөгийн санхүүжилтийн асуудлыг тус тус шийдвэрлэх заалтыг хэрэгжүүлэхтэй холбогдон гарах шууд зардал болон бусад зардлыг Засгийн газрын 2016 оны “Аргачлал батлах тухай” 59 дүгээр тогтоолын 4 дүгээр хавсралтаар батлагдсан “Хууль тогтоомжийг хэрэгжүүлэхтэй холбогдон гарах зардлын тооцоо хийх аргачлал” /цаашид “аргачлал” гэх/-ын дагуу тооцлоо. 
“Малын гаралтай түүхий эдийг боловсруулах үйлдвэрлэлийг дэмжих зарим арга хэмжээний тухай” Улсын Их Хурлын тогтоолын төсөл батлагдсанаар төрд тодорхой хэмжээний зардал нэмэгдэнэ гэж үзэн зөвхөн төрд үүсэх зардлын тооцлоо. Үүнд: 
1. Салбарын хууль, эрх зүйн орчныг бүрдүүлэхэд шаардлагатай зардлын тооцоо.
	№
	Гарах зардлын тооцоо
	Дүн /сая.төгрөг

	1
	"Хөнгөн үйлдвэрлэлийн  тухай" хуулийн төслийг шинээр боловсруулахад шаардлагатай судалгаа, хэлэлцүүлгийн зардал
	50.0

	2
	Дотоодын үйлдвэрлэлийг хамгаалах, түүхий эдийн боловсруулалтын түвшнийг ахиулахтай холбоотой зайлшгүй шаардлагатай стандарт, техникийн зохицуулалтыг боловсруулан батлуулах
	180.0

	
	Нийт
	230.0


2. Түүхий эдийн чанар,  бэлтгэлийн тогтолцоог дэмжихэд шаардлагатай зардлын тооцоо.

	№
	Гарах зардлын тооцоо
	Дүн /сая.төгрөг

	1
	Биокомбинат ТӨХХ-ийн өргөтгөл шинэчлэлийг хийх
	129,300.0

	2
	Улсын болон аймгийн мал эмнэлэг, ариун цэврийн лабораториудын үйл ажиллагааг уялдуулан, стандартын шаардлага хангасан өндөр хүчин чадалтай бүсийн мал эмнэлгийн лабораториудыг байгуулж, орчин үеийн дэвшилтэт техник, тоног төхөөрөмжөөр хангах
	30,000.0

	3
	Хөдөө аж ахуйн биржийн худалдааг зах зээлийн зохион байгуулалтад оруулах, түүхий эдийн чанар, стандартыг сайжруулах, хөдөө аж ахуйн гаралтай бараа бүтээгдэхүүний бүртгэл, мэдээллийн нэгдсэн тогтолцоо нэвтрүүлэх
	5,000.0

	4
	Мал аж ахуйн гаралтай түүхий эдийн бэлтгэл, чанар, гарал үүслийг мөшгөх цахим бүртгэлийн системийг бий болгож, хөгжүүлэх
	380.0

	5
	Түүхий эдийн бэлтгэл, чанар, гарал үүслийн мөшгөх цахим бүртгэлийн системийг нэвтрүүлэх
	250.0

	6
	Дотоодын баталгаажуулалтыг олон улсын хөндлөнгийн баталгаажуулалтын байгууллагаар давхар баталгаажуулалт /магадлан итгэмжлэл/ хийлгэх
	1,000.0

	7
	Түүхий эд бэлтгэн нийлүүлэгчдийг стандартын дагуу түүхий эд бэлтгэхэд чадавхжуулах , мэргэшүүлэх
	200.0

	8
	Үндэсний боловсруулах үйлдвэрт нийлүүлэх, хонь, тэмээний ноос, сарлагийн хөөвөр, малын арьс ширэнд урамшуулал олгох замаар  гарал үүсэл нь баталгаажсан, чанартай түүхий эдийг түүхий эдийн хэмжээг нэмэгдүүлэх
	177,000.0

	
	Нийт
	343,130.0


3. Үйлдвэрлэлт, борлуулалт, экспортыг нэмэгдүүлэх, зах зээлийг тэлэхэд шаардлагатай зардлын тооцоо.

	№
	Гарах зардлын тооцоо
	Дүн /сая.төгрөг

	1
	Ноос, ноолуур, арьс ширний бэлтгэл, үйлдвэрлэл, экспортыг дэмжсэн эргэлтийн хөрөнгийн зээл, зээлийн хүүгийн дэмжлэг үзүүлэх
	130,500.0

	2
	Шинэ, дэвшилтэт технологи бүхий ноолуурын ээрэх үйлдвэрийн хөрөнгө оруулалтын  зээл, зээлийн хүүгийн дэмжлэг үзүүлэх
	54,614.5

	3
	Шинэ, дэвшилтэт технологи бүхий ноос боловсруулах/ ээрэх, сүлжих, нэхэх, хялгас ялгах/ үйлдвэрлэлийн хүчин чадлыг нэмэгдүүлэх, технологийг сайжруулах хөрөнгө оруулалтын  зээл, зээлийн хүүгийн дэмжлэг үзүүлэх
	85,815.5

	4
	Үйлдвэрийн үйл ажиллагаандаа байгальд ээлтэй технологи, хог хаягдлыг бууруулах, дахин боловсруулах технологи нэвтрүүлсэн арьс, ширний гүн боловсруулах болон бэлэн бүтээгдэхүүн үйлдвэрлэлийн тоног төхөөрөмжийн хөрөнгө оруулалтын зээл, зээлийн хүүгийн дэмжлэг үзүүлэх
	33,335.0

	5
	Шинэ Ховд үйлдвэрлэл, технологийн парк /ҮТП/-ын дэд бүтцийн бүтээн байгуулалт
	31,305.4

	6
	Олон улсын үзэсгэлэнд оролцоход дэмжлэг үзүүлэх
	750.0

	7
	Сурталчлах, соён гэгээрүүлэх арга хэмжээ зохион байгуулах, тэргүүний сайн туршлагыг тодруулж бусдад түгээх
	450.0

	8
	Малын бэлчээр, эрүүл  мэнд, арчилгаа маллагаа, тавлаг байдал, үржүүлэг селекц, түүхий эд бэлтгэл зэрэг мал аж ахуйн үйлдвэрлэлийг тогтвортой эрхлэхэд тавих зохистой дадлын үндэсний стандарт (Хариуцлагатай нүүдэлчин)-ын шаардлагыг хангасан хоршооны үйл явцыг баталгаажуулах, тохирлын гэрчилгээ олгоход дэмжлэг үзүүлэх
	1,176.0

	9
	Байгальд ээлтэй, нийгмийн хариуцлагатай тогтвортой үйлдвэрлэлийг нэвтрүүлсэн  үйлдвэр, аж ахуйн нэгжийн үйлдвэрлэлийн үйл явцыг баталгаажуулах, тохирлын гарчилгээ олгоход дэмжлэг үзүүлэх
	262.5

	10
	Өндөр чанартай түүхий эд, бүтээгдэхүүнийг баталгаажуулах, гэрчлэх тэмдэгт (Монголын хаан ширхэгт) олгоход үзүүлэх
	217.0

	11
	Малын гаралтай түүхий эдийн гарал үүслийг газар зүйн заалтаар тодорхойлоход дэмжлэг үзүүлэх, нэмүү өртөг шингэсэн үйлдвэрлэлийг дэмжих зорилгоор Монгол Улсад бүртгэгдсэн газар зүйн заалттай бараа, бүтээгдэхүүнийг гадаад улсын газар зүйн заалтад бүртгүүлэх ажлыг эрчимжүүлэх.
	250.0

	
	Нийт
	338,675.9


4. Хүний нөөцийг бүрдүүлэх, дэмжихэд шаардлагатай зардлын тооцоо.

	№
	Гарах зардлын тооцоо
	Дүн /сая.төгрөг

	1
	Ноос, ноолуур, арьс ширний салбарын үндэсний ажил мэргэжлийн ангилал, тодорхойлолтыг холбогдох яамтай хамтран шинэчлэн боловсруулж батлуулах
	200.0

	2
	Салбарын ажилтнуудын цалингийн судалгаа хийх, ажлын бүтээмж, гүйцэтгэлтэй уялдсан, цалин хөлсний нэгдсэн систем боловсруулах, ажилтны мэргэжил, ур чадварыг хэмжих, үнэлэх, хөдөлмөрийн норм, норматив тогтоох, хөдөлмөрийн үнэлэмжийг дээшлүүлэх тарифын хэлэлцээр хийхэд дэмжлэг үзүүлэх
	190.0

	
	Нийт
	390.0


Хууль тогтоомжийг хэрэгжүүлэхтэй холбогдон гарах нийт зардал 682.4 тэрбум төгрөгийг улсын төсвөөс санхүүжүүлэх шаардлагатай байна. Гэхдээ зардлын тооцоонд өөрчлөлт гарах үндэслэлтэй бөгөөд улсын төсөв, гадаадын зээл тусламжийн эх үүсвэрээс хамтран хэрэгжүүлэх боломжтой ажлууд байгаа тул нийт зардлын тооцоо өөрчлөгдөхөөр тусгах нь зүйтэй гэж үзэж байна.

